
DATGANIAD I’R WASG / PRESS RELEASE
11/04/08 DIM EMBARGO / NO EMBARGO

ER GWYBODAETH
Cynhadledd Flynyddol UCAC, Gwesty Parkway, Cwmbrân

Ebrill 25 – 26 2008

Yn y gynhadledd flynyddol eleni bydd cynrychiolwyr UCAC (Undeb Cenedlaethol Athrawon Cymru) yn:
· galw am ddileu Cyngor Addysgu Cyffredinol Cymru 
· galw am archwilio maes gorchwyl ESTYN a dileu’r cysylltiad â gwleidyddiaeth

· gwrthwynebu cyflwyno’r setliad cyflog tair blynedd i athrawon; rhesymau gwleidyddol sydd wrth wraidd y codiadau cyflog diweddar sy’n is na chwyddiant 

· rhybuddio’r awdurdodau na fydd aelodau UCAC, ar ôl 31 Rhagfyr 2008, yn parhau i gyflawni cyfrifoldebau nad ydynt bellach yn cael eu talu amdanynt

“Bydd ein cynhadledd flynyddol yn sicr o fod yn hynod fywiog, ac yn ddi-os fe fydd yn ddadleuol, gyda chynrychiolwyr o bob cwr o Gymru yn trin a thrafod cynigion pwysig ac anodd,” meddai Elaine Edwards, Swyddog Polisi UCAC.

Caiff amrywiaeth eang o bynciau eraill hefyd eu trafod yn ystod y gynhadledd, gan gynnwys:

· hawl athrawon cyflenwi i gael hyfforddiant

· estyn y cyfnod sefydlu ar gyfer Athrawon Newydd Gymhwyso

· lleihau’r nifer o weithiau y gellir ymchwilio i athro neu athrawes a’u rhoi ar brawf am yr un drosedd

· pwyso i gael cyrsiau hyfforddi i athrawon addysgu am fwyd
· gwarchod hawliau disgyblion i gael pynciau academaidd wedi’u haddysgu

“Mae’n addo bod yn benwythnos o ddadlau tanbaid am amrywiaeth eang o gynigion sy’n effeithio ar athrawon a’r drefn addysg yng Nghymru.  Bydd pob cynnig a dderbynnir yn dod yn bolisi UCAC, sef yr unig wir undeb cenedlaethol i athrawon Cymru,” meddai Gruff Hughes, Ysgrifennydd Cyffredinol UCAC.

